
Ed. 84. Nefndarálit

um frumvarp til laga um vatnsveitingar.

Vjer, sem hin háttv. deild kaus til þess að athuga frumvarp þetta, höf- 
um rætt það og yfirfarið og gert við það nokkrar breytingar.



Vjer teljum aðalstefnu frumvarpsins rjetta og nauðsynlega, að fá al- 
menn ákvæði um notkun vatns til áveitu og framræslu, sem og skyldur og 
rjettindi manna innbyrðis. — Þetta er þvi sjálfsagðara, sem þegar er byrjað á 
stórfyrirtækjum i þessa átt, sem krefjast nauðsynlega slíkra laga, og má búast 
við, að i náinni framtíð fari slikt mjög i vöxt, þar sem víða mun svo til haga, 
að menn með samtökum og i fjelagi geti gert sjer ai’ðvænleg stærri og minni 
svæði til áveitu, með meiri hagnaði en alment þekkist í okkar jarðabótatil- 
raunum. Það má lika fullyrða það, að eins og fjelagsskapnum er varið á 
landi voru, þá hafi margt gott fyrirtækí farist fyrir i þessu efni, og mikið fyrir 
það, að lög vöntuðu, sem binda menn saman, svo að einstöku mönnum yrði 
ekki mögulegt að spilla framförum og hagsmunum fleiri eða færri manna.

Ákvæðum frumvarps þessa má aðallega skifta í tvent: Rjett einstakra 
manna til vatns, og notkunar vatns til áveitn. Er það hvorttveggja með ýms- 
um settum takmörkunum, og hið siðarnefnda jafnframt gert að samþyktar- 
ákvæði í höndum sýslunefnda.

Vjer leggjum til að nokkrar breytingar verði gerðar við frumvarpið, og 
viljum geta hjer hinna helstu.

Þar sem ákveðið er, að vötn öll stór og smá skuli svo renna sein að 
fornu hafa runnið, og megi ekki breyta farvegi þeirra, nema með samþykki 
allra þeirra, er það snertir hagsmunalega, álítum vjer þess þörf að bæta inn í 
ákvæði um, ef ár brjóta sjer farveg sjálfar öðrum til skemda, þá sje þeim, 
sem fyrir skaða verður, leyfilegt að veita þeim i sinn forna farveg. Leggjum 
vjer því til, að breytt verði i þessa átt. En hinsvegar álitum vjer ekki þörf að 
telja upp þau dæmi, sem fyrir kunna að koma og útheimta, að breyta þurfi 
farvegi vatns, en viljum fara eftir þvi, sem heimilað er í lögum þessum.

Þá sýnist oss einnig, að þar sem þessi ákvæði frumvarpsins eiu undir- 
stöðuatriði, sem hin almennu ákvæði um rjett manna til vatns byggjast á, þá 
verði þessi 3. gr. frumvarpsins 1. gr. þess, og greinatalan breytist eftir þvi.

Þar sem gert er ráð fyrir því i 1. gr. frumv., að sá sem telur sjer 
mein gert með áveitu eða framræslu, geti kvatt úttektarmenn til skoðunar og 
matsgerðar, og ef úttektarmenn álita honum ekkert mein að, þá sje vatnsveit- 
an hinum heimil bótalaust. Þykir pss rjett að fella úr það ákvæði, þar sem 
vjer lítum svo á, að það muni naumast fyrir koma, ef við vatnsveitu eða 
framræslu þarf að nota annars land, að það muni ekki einhverra bóta vert. í 
samræmi er það, að vjer leggjum til, að meiri áhersla sje lögð á það, að 
skaði sá, sem gerðarbeiðandi verður fyrir, sje mun minni en hagur hins, ef 
honum á að vera heimil framkvæmdin, þótt fullar bætur komi fyrir. — Sama 
leggjum vjer til að gildi, ef taka þarf vatn úr annars landi, eða leiða yfir 
annars land sbr.. 2. gr. Og enn sýnist oss rjett, í sambandi hjer við, að 
gerðarbeiðandi sje þvi að eins skyldur að greiða matskostnað, að gerðarmenn 
meti honum ekki meiri bætur en honum hafa verið boðnar til samkomulags 
af hinum aðilanum. Þykir það auðsætt, að áður hafi verið leitað samkomu- 
lags og gerðarbeiðandi muni ekki biðja um matið, ef sæmilega hefir verið 
boðið lil sátta.

Þar sem ákveðið er í 5. gr. tímatakmark um notkun vatns milli tveggja 
jarða, þykir oss rjett að leggja það algerlega á vald úttektarmanna, þar sem 



kringumstæður þar að lútandi geta verið svo niargvíslegar, að til skaða gæti 
orðið, eöa hvorumtveggja gagnslaust, að ákveða slíkt.

Þá viljum vjer ákveða skj’rar í 6. gr., þar sem gert er ráð fyrir að 
vatni sje veitt á óskift land, þvi vel getur fyrir komið, að landi sje skift til afnota, 
þó ekki sje til eignar, og gætu þeir þá ekki krafist eignarskifta, sem hlut ættu 
að máli, eftir orðalagi greinarinnar.

Undirbúningi samþykta, sem ræðir um í 8. gr., viljum vjer breyta á 
þann hátt, að frumkvöðlar málsins semji uppkast að samþyktinni og geri það 
kunnugt hlutaðeigendum, áður en það er sent til sy’slunefndar. Virðist oss, að 
undirbúningur málsins verði á þann hátt betri, sjerstaklega þar sem um lítil 
samtök er að ræða, er ekki ná yfir fleiri hreppa. Menn verða þegar i byrjun 
málinu kunnugri og setja sig þvi fljótar inn i breytingar þær, sem sýslunefnd 
kann að gera.

Þar sem kaup sýslunefndaroddvita, eða annars i hans stað, er ákveðið 
2 kr. á dag á samþyktarfundum, þykir oss rjett að það sje ekki minna en 4 kr., 
eftir kaupi þvi, sem nú er greitt fyrir svipuð störf, og ætti það ekki að vera 
tilfinnanlegt fyrir sýslusjóðina.

Við 18. gr. höfum vjer leyft oss að gera allverulega breytingu, þar sem 
ákveðið er, að þegar áveitufjelag hefir fengið jörð tekna eignarnámi og greitt 
andvirði hennar, megi það selja jörðina, án þess nokkur hafi forkaupsrjett. 
Þetta forkaupsrjettarákvæði viljum vjer fella i burtu. Oss dylst ekki, að þar 
sem um efnalitinn leiguliða væri að ræða, sem ekki hefði sjálfur efnalegan kraft 
til þess að leggja fram stofnkostnað og landsdrottinn neitaði þvi, en hinsvegar 
gæti þó leiguliðinn af sjálfsdáðum lagt fram sinn skerf til viðhalds og stjórn- 
arkostnaðar og hefði fullan vilja til þess, þá væri ranglátt að svifta þann leigu- 
liða forkaupsrjetti og selja jörðina öðrum.

Aftur sýnist þetta í gagnstæðu tilfelli engin vernleg hæfta, þvi vilji leigu- 
liðinn ekki ganga að þvi boði, sem boðið er i jörðina, hefir hann fyrirgert 
forkaupsrjetti.

Þá leggjum vjer til, að við 19. gr. verði sú breyting gerð, að úttektar- 
menn þeir, sem meta eiga eftir frumvarpinu, tilnefni oddamann áður mat 
byrjar, til þess að skera úr, ef þá greinir á.

Álitum vjer, að það sje meiri trygging fyrir samkomulagi, að svo sje 
gert, heldur en draga það þar til sundrung er orðin, og yrði þá oftar komist 
hjá yfirúttekt.

Loks leggjum vjer til, að inn i 21. gr. sje bætt ákvæði um það, að 
meta megi upp aftur, ef það kemuríljós, þegar frá liður, að áveitan eða fram- 
ræslan gerir meiri skaða á annars landi en fyrirsjáanlegt var i fyrstu. Þykir 
oss sjálfsagt, að það sje tekið fram i lögunum, enda helir háttv, stjórn gert 
ráð fyrir því i athugasemdum við frumvarpið.

Um smábreytingar og orðabreytingar hirðum vjer ekki að taka hjer 
neitt tram, en leggjum til að samþyktar verði þessar



BREYTINGARTILLÖGUR:

Við 1. gr.
1. 1. gr. verður 2. gr.
2. 2. málsliður 2. málsgr.: »Ef úttektarm.« o. s. frv. falli burt.
3. Fyrir orðið »þannig« í síðasta málslið 2. málsgr. komi: nema.
4. Orðið »ekki« næst á eftir falli burtu.
5. Siðustu orð málsgreinarinnar »að hún gjöri« o. s. frv. talli burtu.
6. Fyrir »engar bætur« i siðustu málsgr. komi: ekki meiri bætur en honum 

hafa verið boðnar.
Við 2. gr.

7. 2. gr. verður 3. gr.
8. Fyrir orðin i niðurlagi 2. málsliðar »án þess endurgjald komi fyrir« komi: 

gegn hæfilegu endurgjaldi.
9. Orðið »hinsvegar« í byrjun 3. málsliðar, falli burtu.

10. Orðið »að vísu« næst á eftir, falli burtu.
11. Á eftir orðununi: »skaða landeiganda« i sama málslið, komi: mun.

Við 3. gr.
12. 3. gr. verður 1. gr.
13. Orðunum: »breytingin snertir hagsmunalega« til enda málsliðarins, falli 

burlu, en í stað þess komi: eða heimild sje gefin til þess í lögum þessum.
14. Þar á eftir komi nýr málsliður svohlj.: .

Nú breyta vötn farvegi sinum, og er þá hverjum heimilt, sem fyrir 
skaða verður, að veita þeim i sinn forna farveg, og hefir hann jafnframt 
rjett til að nota til þess efni úr annars manns landi, ef nauðsyn krefur, 
gegn endurgjaldi.

15. í stað orðanna; »En sje um mikið vatnsmegn« i byrjun 2. málsliðar 
komi: Þegar um mikið mannvirki er.

16. Orðið »áður« næst á eftir, falli burtu.

Við 5. gr.
17. Frá orðunum í 2. málslið 1. málsgr., »hvorum tveggju til áveitu« til enda 

málsgr. falli burtu, en i stað þess komi: þá skal með úrskurði úttektar- 
manna ákveða skifti og notkun vatnsins.

Við 6. gr.
18. Á eftir orðunum »óskift land« i byrjun fyrslu málsgr., komi: eða land, 

sem ekki er skift til eignar svo sannanlegt sje.
19. Fyrir orðin: »afnota og eignar« í enda 1. málsliðar, komi: eignar og af- 

nota.
20. Þriðji málsliður aftur að orðunum : »og skal ekki að eins« orðist svo: 

Skiftin skulu miðast við jarðarmagn.
21. Fyrir »jarðarstærð« í síðasta málslið komi: jarðarmagn.

Við 8. gr.
22. Fyrsti málsliður orðist svo: Nú vilja menn koma á samþykt um sam- 

áveitu eða framræslu, og skulu þá frumkvöðlar málsins semja uppkast til 



samþyktarinnar og gera það öllum hlutaðeigendum kunnugf. Sendist það 
svo sýslunefnd, er semur frumvarp til samþyktar.

23. Fyrir »2 kr.« i siðasta málslið, komi: 4 kr.

Við 13. gr.
24. Orðin: »og álitið verði« til enda málsliðarins, falli burtu.

Við 15. gr.
25. Inn i 1. málslið bætist á eftir orðunum: »við samáveitu skal« stjórn 

hennar.
Við 18. gr.

26. Næst siðasti málsliður greinarinnar »Eftir að áveitufjelagið« o. s. frv. 
falli burtu.

Við 19. gr.
27. í staðinn fyrir málsliðinn: »Ef úttektarmenn geta« o. s. frv. komi: Út- 

tektarmenn tilnefna oddamann, áður mat byrjar, sem skeri úr, ef þá 
greinir á.

Við 20. gr.
28. Fyrir »yfirúrskurðinn« i enda greinarinnar, komi: yfirúrskurðinum.
29. Fyrir »6 kr.« komi: 4 kr.

Við 21. gr.
30. A eftir 1. málsgrein komi ný málsgr. svohlj.:

Nú kemur i Ijós, er frá liður, meiri skaði en fyrirsjáanlegur var, þá 
mat fór fram, og er þá heimilt að láta meta upp aftur, og fer það mat 
fram á sama hátt og frummatið.

Alþingi 16. júli 1913.

Jón Jónatansson, Þórarinn Jónsson, Steingrímur Jónsson.
(form). (skrifari og framsögum).

Eirikur Briem. Jósef Björnsson.


